
goea dari si. . . . .Bong-loan. Habis apa ha jang paling baek goea kasi sama dia?"

Hoei-djin doedoek di pembaringan, dan toendjang, ia poenja djanggoet dengen kadoewa tangan, matanja kalitan seperti orang lagi mengimpi.

Bebrapa saat kamoedian dengen koenjoeng-koenjoeng ia berbangkit, ambil soeatoe apa dari latji, masoekin itoe dalem kantongnja, kamoedian sigra ia pergi lagi ka blakang roemah.

Sasampenja di kebon ia tida dapet liat ada satoe orang. Ia pergi ka bawah poehoen mangga, dan bersender di sitoe sembari koerak-koerak tanah dengen ia poenja djempol kaki.
Matanja mengintjer ka roemahnja Bong-loan, samantara dalem hati ia berkata:

Kaloe sampe sabentar ada si Sioe-kioe, engga enak betoel, djoega ada koerang baek boeat goea
. . . . . .}"

Ia berdjalan moendar-mandir dengen koerang sabar,

„Dia kerdja apa djoega si dari satadian! Kaloe goea samperin sadja ada lebi baek, tapi engga enak sama entjimnja kaloe masi ada di roema
. . . ."

Hoei-djin djongkong sembari geret-geret tanah, tapi matanja tinggal mengintjer teroes ka roemah-nja Bong-loan.

Tida berselang sabrapa lama kaliatan anak prampoean itoe kaloear, tapi ia ini roepanja tida dapet

